
  TOUAZIÈM CHAPIT 

Mouin kouè nan Éspri-Sin-an 
 

  

  ATIK 9 

« Mouin kouè légliz-la sin é li la pou tout 

moun » (Sint Égliz katolik) 
 

  

748       « Limiè nasion-yo sé Kris-la, Sinòd sa-a ki sakré anpil-la, ki réyini nan 

Éspri-Sin-an, souété ak tout fòs pou-l kléré tout moun-yo ak klèté-l la, k-

ap kléré sou fas l’Égliz-la, antan-l anonsé Évanjil-la bay tout kréatu-yo » 

(LG 1). Sé ak paròl sa-yo « Konstitision dogmatik osijè l’Égliz-la » 

kòmansé nan Konsil Vatikan II-a. Konsa Konsil-la montré kijan atik 

lafoua-a osijè l’Égliz-la dépann anplin dé atik ki an rapò ak Kris Jézu-yo. 

L’Égliz-la pa gin lòt limiè pasé limiè Kris-la ; yo kapab konparé-l, dapré 

yon imaj Pèr l’Égliz-yo té rinmin, ak lalîn-nan koté tout   limiè-l sé réflè 

limiè solèy-la. 

  

749       Atik osijè l’Égliz-la dépann tou anplin dé atik osijè Éspri-Sin-an ki vîn 

anvan-l nan. « Paské kòm yo déja démontré-a sé Éspri-Sin-an ki sous tout 

sa-k sin épi ki bay sa, nou déklaré rékonèt koulié-a sé li-minm ki bay 

l’Égliz-la pou-l sin » (Catech. R. 1, 10, 1). L’Égliz-la, dapré sa Pèr 

l’Égliz-yo di, sé koté « Éspri-a fléri » (S. Hippolyte, trad. ap. 35). 

      Kouè l’Égliz-la « Sin » épi « Katolik », épitou li « Youn » épi 

« Apostolik » (jan Sinbòl Nisé-Konstantinòpl-la ajouté-a) pa kapab séparé 

ak lafoua nan Bondié Papa-a ak Pitit-la ak Éspri-Sin-an. Nan Sinbòl 

Apostolik-la nou déklaré nou kouè l’Égliz-la sin (« Credo [...] 

Ecclesiam »), nou pa di [nou kouè] nan l’Égliz-la, pou nou pa konfonn 

Bondié ak sa-l fè épi pou nou rapòté klèman bay bonté Bondié tout kado-

yo li-minm li té mété nan l’Égliz li-a (cf. Catech. R. 1, 10, 22). 

